
Hər bir ölkədə və hər bir tarixi dövrdə dəfn edilmə mərasimlərinin  növü həmişə həmin 

ölkələrdə mövcud olan əqidələrin, adətlərin, ənənələrin və inamların göstəricisi 

olmuşdur. 

İran dəfn mərasimlərinə aid olan abidələrin növü baxımından əla bir mövqeyə 

malikdir.  Əslində İran yeganə ölkədir ki, qədim dinləri müəyyən dərəcədə tək Allahlı 

dinlər ilə həmahəngdir. Yəni, iranlı heç vaxt başqa xalqlar qədər bütpərəst olmamışdır və 

çox Allahlılıq İranda geniş yayılmamışdır. 

Bir görkəmli adamın, imamın, canişinin (imamzadənin) şəhidin və ya mücahidin 

məqbərəsinin müqəddəslik və paklıq çeşməsi olması məsələsinin çoxlu sayda nəticələri 

olmuşdur. 

Müxtəlif  cəhətlərdən Məşhəd, Qum və ya Qəzvin kimi böyük şiə mqəddəs 

məkanları da qeyd edilənlər ilə tam uyğunluğa malikdir və bəzi hallarda xüsusi şərtlər 

hakim olur. Onların ölçüləri bir neçə sünni məqbərəsindən başqa şiə məqbərələrdən 

fərqlənir. Əlavə olaraq, orada dəfn olunmuş imamların çox uca məqamları vardır.  

Burada artıq təkcə məqbərə nəzərdə tutulmur, əksinə bir neçə ayrı-ayrı ocaq yerləri 

hökmünə malik məzar nəzərdə tutulur. Bu səbəbdən, məqbərənin strukturu 

genişlənmişdir. Belə məqbərələri Nətənzdə, Termezdə və Məşhəddə ,Qumdə və ya 

Qəzvində müşahidə etmək olar. Bu yerlərin təyinatı və vəzifəsi ibadət etməkdən, 

tədrisdən quran oxumaqdan və axırıncı mərhələdə  dəfndən ibarətdir. 

   Şiə məqbərələrinin müştərək rolu ondan ibarət idi ki, xüsusi ilə Aşura 

mərasimlərində və Qədir-Xum bayramında daha çox diqqətə layiq görülürdülər. 

Qəzvin şəhərində yerləşən bir bina Həzrət Əli İbn Musa ər-Rzanın oğlu Hüseynin 

məqbərəsidir. Onun vəfatı qəbirin üzərindəki nəfus ağacdan düzəldilmiş zərihdə 

(örtükdə) yazılmış kitqbədə hicri-qəməri tarixi ilə 201-ci ildə baş vermişdir. (Miladi tarixi 

ilə 817-ci ildə) İlkin binanın forması və tikilmə tarixi məlum deyildir. Binanın ən qədim 

tarixi qəbrin üzərindəki ağacdan düzəldilmiş zərihə aiddir. Onun tarixi hicri qəməri tarixi 

ilə 806-cı il həkk olunmuşdur. (Miladi tarixi ilə 1404-cü il). Hazırki binanın ilk tarixini 

Səfəvi şahı Şah Səfinin hakimiyyəti  illərinə aid edirlər. Mövcud kitabələrə əsasən1 

imamzadanın binası hicri-qəməri tarixi ilə 14-cü əsrin əvvələrində bərpa olunmuşdur. 



Şimal eyvanının, həyətin divarlarının, imamzadanın (giriş qapısı) arkasının tikilməsi, 

gümbəzin kaşı bəzəkləri, daxili fəzanın ayna bəzək işləri də həmin ilə aiddir. Bu bina 

şəhidlər meydanının Qərb tərəfində, Salamgah küçəsində yerləşir və memarlıq üslubu və 

sənətkarlıq baxımından şəhərin dini və tarixi binaları içərisində xüsusi yer tutur. Məqbərə 

İmam Rzanın  Qəzvin şəhərində vəfat etmiş Hüseyn adlı oğlluna aiddir. Binanın özülü 

daha qədimdir və ehtimal olunur ki, hicri-qəməri tarixi ilə 8-9-cu əsrlərə aiddir. Sonralar 

Səfəvilər zamanında yenidən qurulmuşdur. Bina dörd eyvanlı olaraq tikilmişdir. Binanın 

şimal tərəfdə geniş üstü bağlı talvarlı həyəti vardır. Şimal giriş eyvanı bir tağlılar şəklində 

rənglənmiş qövslər və bina yerinin tağ dayaqları ilə birlikdə divara yapışmış girdə qövs 

sütünlara malikdir. Sütunlar yuxarı hissədə atltı minarə formasında kaşı ilə işlənərək 

görünməkdədirlər. Qəzvin hakimi Səədəssəltənə bu arkanı yenidən qurmuş və onun 

kitabəsini cənubdakı arkaya köçürmüşdür. Giriş dəhlizinin də tağları kaşı və bəzəkli 

kərpiclərlə bəzədilərək imamzadanın düzbucaqlı həyərtinə açılır. Portiklər qövs şəkilli 

tağlarla birlikdə həyətin dörd tərəfində yerdən bir metr hündürlükdə yerləşir və dörd 

tərəfin ortasında  4 eyvan qurulmuşdur. Məqbərənin fazasından ibarət olan əsas bina 

həyətin mərkəzində aynalanmış eyvanla gözə dəyir. Onun kaşı ilə işlənmiş gözəl gümbəzi 

vardır. Həndəsi üslubda hazırlanmış gümbəz xətti kitabələri ilə birlikdə keramika (kaşı) 

sənətkarlığının gözəl nümunələrindən biridir. On iki tərəfli olan binanın daxili fəzası 4 

qapısı ilə 4 portikə birləşir, ayna və lepka ilə bəzədilmişdir.Binanın bəzədilməsində 

işlədilmiş qiymətli sənətkarlıqlardan biri də hərəmin həyət qapısının  üzərindəki taxta 

oyma işidir. Bu oyma işinin Səfəvi dövrünün bəzək işlərinə aid edirlər. Onun üzərində 

gözəl xətt ilə yalnız peyğəmbər əkrəmin və müqəddəs imamların adı yazılmışdır. Qəbir 

üstündəki ortada yerləşən iki zərihdən biri adi ağacdan, o  biri isə döymə və oyma işinin 

ən gözəl nümunələrindən biridir. Zərih dəmir şəbəkələrlə hasara alınmışdır.  

NATİCƏ 

İslam dünyasını gəzməyə gələn hər bir turist İslam ölkələrinin şəhər və kəndlərində 

olan saysız-hesabsız məqbərələr gördükdə heç bir şübhə olmadan heyrətə gəlir. Bu 

məqbərələrin islam ölkələrinin arxitekturasının formalaşmasında payı aydındır ki, Avropa 

ölkələrindəki məqbərə və movzoleylərin payından çoxdur. Bu ölkələrdə dünyadan 



köçənlərin xatirə tikililəri daha çox heykəllər şəklindədir. Ola bilsin ki, bu fərq 

müsəlmanın  heykəltəraşlığa olan ikrah hissindən əmələ gəlmişdir.  Amma elə 

edilməməlidir ki, müsəlmanların məqbərələrinin tikilməsinə meyli onların heykəltəraşlıq 

ilə müxalifəti səbəbinə yaranmışdır. Müsəlman məqbərələrinin bəzi ictimai və dini 

xüsusiyyətləri vardır, onları heykəltəraşlıq yolu ilə ləgv etmək olmaz və bu xusisiyyətlər 

islam ölkələrində məqbərələrə qarşı daimi bir sevgi yaratmışdır. 

Bu binalar müəyyən dərəcədə məscidləri əvəz etmələri ilə diqqəti çəkirdilər və bu 

baxımdan onları mədəni əlaqələrin kəsişməsindən imtina etməklə orta əsrlərdəki bəzi 

böyük Qərb ziyarət yerləri ilə müqayisə etmək olar. Onların, həmçinin böyük dini 

müəssisələr ilə əlaqələr yaratmaq üçün bariz xüsusiyyətləri vardır. Bəzi ziyarətgahlar 

cihad üçün daha güclü yer kimi çıxış edirdilər və başqa məqbərələrdə xüsusi dini  bir 

sektanın təbliğatının əsas yeri kimi fəaliyyət göstərmələri mümkün idi. 

 Məscidlərin, saraylar, hamamlar, evlər xəzinələr və s İlam binaları ilə müqayisədə 

məqbərələlər üçün bu tarix gecdir. Bu indiyə qədər qalmış memarlıq abidəsi baxımından 

belə nəticə əldə edilir ki, müasir məqbərələrin olmaması təsadüfi deyildir, əksinə başqa 

binalara müqayisədə onların nisbi azlığını əks etdirir. 

 
1-ci şakil. Qəzvinin Şahzadə Hüseyn məqbərəsi. 



 
2-ci şakil. Qəzvinin Şahzadə Hüseyn məqbərəsinin plane. 

